
​​​«Հայաuտանի Հանրապետության կառավարության 2018 թվականի ապրիլի 12-ի N 430-Ն որոշման մեջ փոփոխություններ կատարելու մասին»  Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	02.04.2026թ.

	
	N /27.1/16086-2026

	Դիտողություններ և առաջարկություններ չկան
	Ընդունվել է ի գիտություն

	2. Ֆինանսների նախարարություն


	10.03.2026թ.

	
	N 01/11-4/5846-2026

	Դիտողություններ և առաջարկություններ չկան
	Ընդունվել է ի գիտություն


	3. Կրթության, գիտության, մշակույթի և սպորտի նախարարություն


	05.03.2026թ.

	
	N 27/18.2/6998-2026

	Դիտողություններ և առաջարկություններ չկան
	Ընդունվել է ի գիտություն

	4. Կրթության, գիտության, մշակույթի և սպորտի նախարարություն


	06.03.2026թ.

	
	N 01/18.2/7236-2026

	«Հայաստանի Հանրապետության կառավարության 2018 թվականի ապրիլի 12-ի N 430-Ն որոշման մեջ փոփոխություններ կատարելու մասին» Կառավարության որոշման նախագծի  վերաբերյալ առաջարկում ենք հետևյալը.

1. Հայաստանի Հանրապետության կառավարության 2018 թվականի ապրիլի 12-ի «Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» N 430-Ն որոշման N 1 հավելվածի 7-րդ կետը շարադրել հետևյալ խմբագրությամբ.

 «7. Թեստավորման արդյունքներով հաղթող են ճանաչվում Հայաստանի Հանրապետության պաշտպանության նախարարության կողմից ներկայացված անհրաժեշտ տեղերի թվի շրջանակներում` առավելագույն միավորից նվազման կարգով մինչև անհրաժեշտ թիվը լրանալը, ըստ առաջնահերթության, Հայաստանի Հանրապետության կառավարության 2012 թվականի ապրիլի 26-ի N 597-Ն որոշմամբ հաստատված կարգի համաձայն դրական միավորներ հավաքած այն քաղաքացիները.
1) որոնց միջին որակական գնահատականը (ՄՈԳ) կազմում է տվյալ բարձրագույն ուսումնական հաստատությունում սահմանված ՄՈԳ-ի առավելագույն արժեքի առնվազն 60 տոկոսը կամ

2) ովքեր հավաքել են տվյալ բարձրագույն ուսումնական հաստատության համար սահմանված ընդունելության քննությունների առավելագույն դրական միավորների հանրագումարի առնվազն 65 տոկոսը կամ

3)  ովքեր բարձրագույն ուսումնական հաստատություն են ընդունվել Հայաստանի Հանրապետության կառավարության 2012 թվականի ապրիլի 26-ի N 597-Ն որոշմամբ հաստատված կարգի 81-րդ կետի համաձայն:»:
	Չի ընդունվել

7-րդ կետը նոր խմբագրությամբ շարադրելու անհրաժեշտությունը բացակայում է, քանի որ չեն արձանագրվել գործող կարգավորման շրջանակներում դրա տարաբնույթ ընկալման դեպքեր:

	Հավելված 1-ը լրացնել նոր 7.1 և 7.2 կետերով հետևյալ բովանդակությամբ.

 «7.1 Թեստավորման արդյունքներով գնահատման և թեստավորման կենտրոնի կողմից կազմվում են թեստավորմանը մասնակցած և հաղթող ճանաչված ու հաղթող չճանաչված քաղաքացիների, ինչպես նաև թեստավորմանը չմասնակցած քաղաքացիների անվանացուցակներ՝ թեստավորմանը մասնակցած քաղաքացիների անվանացուցակում նշելով յուրաքանչյուր քաղաքացու թեստավորման արդյունքները, ՄՈԳ-ի և (կամ) ընդունելության (մրցութային) քննություններից հավաքած միավորների տոկոսները, որոնք մինչև տվյալ տարվա հուլիսի 15-ը ներկայացվում են Հայաստանի Հանրապետության պաշտպանության նախարարություն:

  7.2 Թեստավորման արդյունքներով հաղթող չճանաչված և (կամ) թեստավորմանը չմասնակցած քաղաքացիների վերաբերյալ տեղեկատվությունը Հայաստանի Հանրապետության պաշտպանության նախարարության իրավասու ստորաբաժանման կողմից ուղարկվում է համապատասխան տարածքային զինվորական կոմիսարիատներ՝ այդ քաղաքացիների զորակոչն օրենքով սահմանված կարգով իրականացնելու համար:»:

 Առաջարկը պայմանավորված է այն հանգամանքով, որ ներկայիս ձևակերպումը խրթին է, տարընկալումներ է առաջացնում դիմորդների մոտ։ Նոր ձևակերպմամբ պայմաններն  ավելի հստակ են սահմանված:

Առաջարկում ենք նաև Որոշման Ձև N 3-ի 2.1.5 կետում (որը վերաբերում է   «Պատիվ ունեմ» ծրագրով պայմանագրային զինվորական ծառայության պայմանագրի ժամկետը լրանալու հիմքով զինվորական ծառայությունից արձակվելուց հետո 2 տարվա ընթացքում Հայաստանի Հանրապետությունում հավատարմագրված բարձրագույն ուսումնական հաստատություններում հաջորդ կրթական մակարդակում սովորելու համար նախատեսված անձի իրավունքին) «հաստատությունների մագիստրատուրա ընդունվելու դեպքում սովորել անվճար» բառերը փոխարինել «հաստատություններում բարձրագույն կրթության երկրորդ մակարդակում լրիվ բեռնվածությամբ սովորելու դեպքում պետության կողմից ստանալ ուսման վարձի լրիվ փոխհատուցում,» բառերով։

Միաժամանակ տեղեկացնում ենք, որ «Բարձրագույն կրթության և գիտության» մասին օրենքում ամրագրվել են բուհերի ընդունելության, ուսումնական գործընթացի կազմակերպման, ինչպես նաև պետության կողմից կրթաթոշակի տրամադրման նոր մեխանիզմներ, որի արդյունքում սույն նախագիծը հետագայում վերանայման կարիք կունենա։
	Չի ընդունվել

Տես՝ նախորդ բացատրությունը:

Ընդունվել է
Կատարվել է փոփոխություն:

Ընդունվել է ի գիտություն



